
1. Tulafono Faatonutonu e Taofia ai le Faaaogaina o Telefoni Feaveai a o 
aveina taavale afi.

Ua pasia nei e le Kapeneta le Tulafono Faatonutonu ua taua o le, Tulafono 
Faatonutonu o Taavale Feoai i Ala Tetele (Telefoni Feavea’i) 2009.

O le agaga faavae o lenei tulafono, ina ia puipuia atili le saogalemu o soifua o 
tagata ma meatotino mai i faalavelave e faaono tutupu i feoaiga i taavale i ala 
tetele, e ala lea i le taofia o le faaaogaina o telefoni feavea’i a o aveina taavale afi.

aveina se taavale ona faaaogaina se telefoni feavea’i. Ma o le faaaogaina o le 
telefoni feavea’i e aofia ai:

a) le faalatalata o le telefoni i le taliga tusa lava pe o faalogologo i se 
    talanoaga pe leai foi;

    e) le tusitusi pe lafoina foi se fesootaiga e faaaogaina ai le telefoni;
i) gaoioiga e ki pe tape foi le telefoni;
o) soo se gaoioiga lava e aiaina ai soo se vaega o le telefoni feaveai.

lenei Tulafono Faatonutonu.

O le a faamamaluina lenei Tulafono Faatonutonu i le tuana’i ai o aso e sefulu ma 
le fa (14) talu ona faia e Lana Afioga Mamalu i le Ao o le Malo o Samoa.

Road Traffic (Mobile Phones) Regulations 2009

Cabinet has approved new Regulations and may be cited as the Road Traffic 
(Mobile Phones) Regulations 2009. 

This Regulation aims to protect the public from car accidents that maybe caused 
by driving while using mobile phones. 

As stipulated under this Regulation, a driver of a vehicle shall not use a mobile 
phone while the vehicle is moving. Using a mobile phone includes the following:

�x Holding the mobile phone to, or near to, the ear, whether or not engaged in 
a phone call or phone conversation;

�x Writing, sending or reading a text message on the mobile phone;
�x Turning the mobile phone on or off;
�x Operating any other function of the mobile phone.

This Regulation will come into effect 14 days after they are made by the Head of 
State of Samoa.

2. Lipoti Fono a Minisita o le Faalapotopotoga o Fesootaiga a Asia ma le 
Pasefika

Ua faamaonia e le Kapeneta le lipoti o le Fono a Minisita o le Faalapotopotoga o 
Fesootaiga a Asia ma le Pasefika lea na usuia i Bali, Indonesia i le Aso 10 - 13 
Novema 2009.

O le manatu autu o le fono o le faamalosia lea o le galulue faatasi o le itulagi a 
Asia ma le Pasefika mo tamaoaiga i auala televavave o fesootaiga.

Sa fetufaa’i finagalo o sui usufono i mataupu tau fesootaiga ma tekonolosi mo le 
saogalemu o tagata uma, aemaise le faaleleia atili o auaunaga tau fesootaiga. Na 
faamaonia ai foi se Fuafuaga o Mea Faatino e taiala ma faatino ai le atiina ae o 
fesootaiga vavave i le itulagi o Asia ma le Pasefika mo le isi lima tausaga o 
lumanai nei, ma tuuina mai ai se lipoti i le fono a Minisita o sosoo ai.

Sa taitaifono ai le Minisita o Fesootaiga, Afioga Safuneituuga Paaga Neri i se tasi 
o vaega o le fono.

Report on Asia Pacific Telecommunity

Cabinet has approved the report on the Asia Pacific Telecommunity Meeting 
which was held in Bali, Indonesia on 10 - 13 November, 2009

The meeting focused on Strengthening Regional Collaboration towards a 
Broadband Economy.

Participants shared information on communication and technology issues for the 
safety of the people in the region, and enhancing their services. A Plan of Action 
to guide and implement the development of technology in the Asia Pacific region 
for the next five years was set in place. A report on this phase of the process will 
be submitted when the Ministers next meet.



Minister of Communication, Afioga Safuneituuga Paaga Neri chaired part of the 
meeting.

3. Toe tofia Sui o le Komiti Faufautua mo Totogi a le Malo

Ua faamaonia e le Kapeneta le toe tofia o sui o le Komiti Faufautua mo Totogi o 
loo i ai nei e aofia ai le taitaifono, Aliimuamua Esekia Solofa, faapea Afamasaga 
F. Toleafoa ma Matataualiitia Afa Lesa mo le isi tolu tausaga.

O le masina o Tesema 2009 na faamuta ai lo latou tofiga peita’i, ua finagalo le 
Kapeneta ina ia faaauau pea lo latou tautua mo le isi tolu tausaga. Na faatuina 
lenei Komiti i le 2003 ma ua faatolu ai nei ona filifilia pea nei tamaalii mo lenei 
tofiga taua e auauna ai i le Malo o le atunuu.

E moomia tele lenei auaunaga aua le faatonutonuina o taiala ma faataatitia ni 
alafua e limataitaiina ai faiga filifiliga a le Kapeneta i tulaga tau totogi o le 
aufaigaluega a le Malo.

Remuneration Tribunal reappointed for another three years

Cabinet has approved the reappointment of the Remuneration Tribunal for the 
next three years, which include Chairman Aliimuamua Esekia Solofa, Afamasaga 
F. Toleafoa and Matataualiitia Afa Lesa.

The reappointment became effective in December 2009.

The committee’s role is very vital in setting directions and guidelines for Cabinet 
decisions in standardizing public service salaries.

4. Fanua 100 eka a le Malo i Vaiaata

Ua faamaonia e le Kapeneta le faamatuu atu o le fanua o le Malo e 100eka i 
Vaiaata, lea o loo i lalo o le Faalapotopotoga o Eleele a Samoa, mo le fausia o le 
Fale Eletise fou mo le Motu o Savaii.

Talu ai ona o le faafitauli i le pa’o o afi ma le asu mai le fale eletise i Salelologa, 
faapea ai ma le tulalata tele i nofoaga o loo alala ai le mamalu o le atunuu, o lea 
ua tuuina ai lenei fanua e 100eka mo le fausia o lenei Fale Eletise Fou i Vaiaata. 
O le a faatupeina lenei galuega tele i nonoga tupe mai le Faletupe o Atiina Ae o 
Asia, faletupe o Iapani faatasi ai ma le fesoasoani a le Malo o Ausetalia atoa ma le 
Malo o Samoa.

100 acre Land at Vaiaata.

Cabinet has approved 100acres of land at Vaiaata to be used by the Electric 
Power Corporation for building a new Power Generator.



Due to noise problems and air pollution from the existing Power Generator at 
Salelologa which is also located at the residential area, a decision was made 
for relocation. The project will be funded by the Asian Development Bank, Bank 
of Japan, Australian Government and the Government of Samoa.

